
Kelmtejn qabel

Marco Galea

inil-gabrata’kitbiet tafil-bidu taghhalil seminarli organizzat1-Akkademja
tal-Malti dwar ir-rabta bejn ir-razza u l-kultura. Meta sar is-seminar, fI-2007,
pajjizna kien ged jipprova jithem kif ghandu jgib ruhu man-nies li kienu
ged jaslu fuq xtutna mill-Afrika ta’ Fuq wara li jkunu ghamlu vjagg difficli
u twil, il-bi¢éa I-kbira taghhom mi¢-Centru tal-Afrika. Il-midja ttrattat din
il-problema b’superficjalita, il-klassi politika bil-kawtela u ¢-¢inizmu ta’ min
irid jara x’jagbillu qabel jiftah halqu. L-ispazju kien ged jimtela bid-diskors
mimli passjoni ta’ min ra I-migjiet ta’ dawn il-bnedmin li kellhom, ghal hafna
ragunijiet, jitilqu minn pajjizhom u jersqu lejn 1-Ewropa, bhala theddida ghall-
istabilitaekonomika, militari ureligjuza ta’ Malta. L-aktar diskors komuni kien,
u ghadu, bhalma hu f’hafna nhawi tal-Ewropa, li dawn il-“barranin” kienu se
jheddu l-identita “taghna” bhala Ewropej, jew bhala Maltin.

F’dan id-dawl, il-kontribut taghna jrid jinftiehem bhala sforz biex ninvolvu
l-komunita tal-kittieba fid-diskors tal-identita taghna bhala Maltin, mhux
aktar bhala nies li writna biss sett ta’ valuri mill-passat imma bhala poplu li
gieghed dejjem jinbidel u b’hafna modi. Il-kontribuzzjonijiet f’dan il-volum
huma tentattiv biex tinftichem din l-identita f’relazzjoni mal-iehor, il-barrani,
kemm jekk ikun ghadu, immigrant jew inkella turist. L-ezempji li hadna huma
I-aktar mil-letteratura, imma hawn ukoll ezempji minn ogsma ohra tal-kultura.
Id-diskors dwar xoghlijiet kanonici bhal II-Gifen Tork ta’ Gananton Vassallo,
Taht Tliet Saltniet ta’ Guze Aquilina u I-gurnalizmu ta’ Manwel Dimech bl-



ebda mod m’ghandu jiftiehem bhala sforz biex dawn il-kittieba jitnehhew
minn fuq il-pedestall taghhom izda biex jintwerew bhala bennejja tal-mudelli
tal-hsieb dwar I-identita tal-Maltin li kienu fundamentali tul l-ahhar mitt sena.
L-ghan ahhari hu li dan il-volum jinforma I-mod kif nahsbuha dwarna nfusna
u dwar “l-ohrajn”, zewg kategoriji li ghandhom mnejn huma aktar fluwidi
milli rridu nammettu.

Nixtieq naghti hajrlil kull min ta sehmu biex is-seminar udanil-volum ikunu
jistghu jsehhu, ghas-seminar 1-aktar lil Adrian Grima u lil Immanuel Mifsud
li organizzawh mieghi, u lil Olvin Vella u lil George Farrugia tal-ghajnuna li
taw waqt is-seminar. Nirringrazzja wkoll lil Monica Wiedersum, lil Joseph
Mizzi, lil Joseph P. Borg u lil John Busuttil Leaver ghall-hidma taghhom fil-
produzzjoni ta’ dan il-volum. Fl-ahhar nett, nirringrazzja lil Reno Fenech li
dar it-test ghall-konsistenza u sab mijiet ta’ zbalji li kienu qabzu lill-ghajnejn
anqas imharrga tieghi.

Nittama li min jaqra dawn l-istudji jsibhom utli.

